
بسم الله الرحمن الرحيم
ابتدائیه
تعلیم کا مسئلہ احیائے اسلام کے حوالے سے امت مسلمہ کا سر فہرست مسئلہ ہے۔ اس میدان میں گذشتہ چند برسوں میں خاصی پیش رفت ہوتی ہے۔ عالم اسلام کے منتظر پر ایک طرف اعلان مکہ نظر آتا ہے جس کی رو سے مسلم سربراہوں نے اقرار کیا ہے کہ وہ اپنے اپنے ملک میں نظام تعلیم کو اسلامی سانچے میں ڈھالیں گے۔ دوسری طرف چند ممالک میں سرکاری طور پر نیم دلانہ کوششوں کے ساتھ ساتھ عمومی طور پر امت کے اہل علم و فکر میں یہ شعور بیدار ہوا ہے کہ اس تاریخ ساز کام کی تکمیل میں جو مراحل درپیش ہیں، انہیں طے کرنے کے لئے ابھی بہت کام باقی ہے۔
جو کام کیا جاتا ہے اس کی نشاندہی تو ہر طرف سے کی جارہ ہی ہے لیکن اس کو انجام دینے کے لیے مین انسانی اور مالی وسائل کی ضرورت ہے وہ فراہم ہوتے نظر نہیں آرہے ہیں۔ انسٹی ٹیوٹ آف پالیسی اسٹر ڈیز نے اس میدان میں مقدور بھر خدمت انجام دی ہے لیکن جو کام مطلوب ہے اس پر نظر ڈالی جائے تو محسوس ہوتا ہے کہ شاید کبھی پہلا قدم ہی اٹھایا گیا ہے۔ جو خلیج است کو درپیش ہے شاید ہمیں اس کا احساس نہیں، ورنہ ہم ہر سال کچھ نہ کچھ فاصلہ طے کرتے۔ بہر حال، اگلے قدم کا اور منزل کے حصول کا انحصار پہلے قدم پر ہی ہے۔ کئی مکوں میں اسلامی نظام کے نفاذ کا تجربہ کیا جارہا ہے۔ تجربے سے بہت کچھ سیکھا جائے گا لیکن تجربہ کرنے کے لئے نیت وارادہ کے علاوہ بھی لوازمہ کی ضرورت ہے۔ اگر یہ فراہم نہ ہو تو کامیابی کے امکانات محدود تر ہو جاتے ہیں۔ ایسی صورت حال میں ان افراد کی ذمہ داری بڑھ جاتی ہے جو لوازمہ فراہم کرنے کا داعیہ اور صلاحیت رکھتے ہوں۔


اس ادارے نے تعلیم پر تحقیقی مطالعوں کا پروگرام اسی مقصد سے ترتیب دیا ہے کہ اس دائرہ میں وہ رہنا خطوط متعین کئے جائیں اور پیش کئے جائیں جن پر چل کر تعلیم کی اسلامی تشکیل جدید عمل کی جا سکے۔ کچھ مطالعے شائع کئے جاچکے ہیں اور اب اسی سلسلے میں یہ مجموعہ مقالات آپ کے ہاتھوں میں ہے ہماری خواہش ہے کہ تعلیم پر یہ اشاعت ایک ایسے فورم کی شکل اختیار کرلے جہاں اہل علم با ہمی تبادلہ خیال کے ذریعے زیر بحث مسائل کے بارے میں علی رہنمائی فراہم کرنے کی خدمت انجام دیں۔ ان مسائل پر غور و فکر کرنے اور لکھنے والوں کے لئے پاری طرف سے دعوت عام ہے۔ دوسری طرف آپ میں سے ہر ایک سے یہ گذارش بھی ہے کہ مطالعہ کے بعد جو خیارات آپ کے ذہن میں آئیں یا اپنی خصوصی دلچسپی کے کسی موضوع پر آپ کچھ کہنا چاہیں تو اسے اپنے تک محدود نہ رکھیں بلکہ اس فورم کے ذریعے دوسروں کو اس میں شریک کریں۔ ہم انشاء اللہ ہر ششماہی میں ایسے مجموعے
شائع کرتے رہیں گے۔ پاکستان میں نظام تعلیم کو اسلامی قالب میں ڈھالنے کے خواہش مندوں کی کوئی کمی نہیں ہے اور کمی ان افراد کی بھی نہیں ہے جو صرف خواہش ہی نہیں رکھتے بلکہ اس سلسلے میں کچھ کر کبھی سکتے ہیں لیکن ان افراد کی کمی ضرور ہے جو آگے بڑھ کر کچھ کریں بھی۔ وہ کسی بھی منصب پر ہوں، اپنی بے عملی کے لیے جواز تلاش کرنے کے بجائے ، اپنے پیدا کرنے والے سے اور اپنے ملک سے وفاداری کے تقاضے (جن میں خوش قسمتی سے ہمارے ملک میں کوئی تضاد نہیں ہے ) حقیقی معنوں میں پورا کریں۔ ایسے اساتذہ بھی سینکڑوں کی تعداد میں نہیں جو صحیح الفکر ہیں، مسائل کا شعور بھی رکھتے ہیں، اپنے مضامین کی تدریس کا طویل تجربہ بھی رکھتے ہیں، اگر سب تعاون کریں تو نظریاتی نقطہ نظر سے مختلف مضامین کی تدریس کے لیے راہنما خطوط کا تعین اور ان کی روشنی میں کتب کی تیاری کا کام بہت مشکل نہیں ہے۔
اس ادارہ کے سامنے یہ ہدف ہے کہ اس ملک میں جو افراد تعلیم کی اسلامی تشکیل جدید کی طرف پیش رفت میں کوئی حصہ ادا کر سکتے ہیں ان کو مجتمع کرے اور ان کی صلاحیتوں سے بھر پور فائدہ اٹھائے تاکہ ان کی اجتماعی فکر سے نئے راستے کھلیں اور ان راستوں پر امت کا قافلہ آگے بڑھ سکے۔
ہم اپنے اور زمین و آسمان کے مالک آقا سے توفیق طلب کرتے ہیں اور اسی سے استعانت چاہتے ہیں۔
۱۳ ربیع الثانی ۲
۶ / جنوری ۶۱۹۸۵

